
SUN’IY INTELLEKT TEXNOLOGIYALARINING
JORIY ETILISHI MUNOSABATI BILAN
O‘ZBEKISTON RESPUBLIKASI BOJXONA QONUNCHILIGINI
TAKOMILLASHTIRISH ISTIQBOLLARI

Turdialiyev Muhammad Ali Po‘latjon o‘gli,

O‘zbekiston Respublikasi Adliya vazirligi

Yuridik ta’lim va sud-ekspertiza boshqarmasi boshlig‘i o‘rinbosari,
yuridik fanlar bo‘yicha falsafa doktori,

0O‘zbekiston Respublikasi Odil sudlov akademiyasi mustagqil izlanuvchisi
ORCID: https://orcid.org/0000-0002-1969-6007

e-mail: m.turdialiyev@tsul.uz

Annotatsiya. Mazkur maqolada bojxona munosabatlarini raqamlashtirish jarayonida sun’iy intellekt
texnologiyalaridan foydalanishni huquqiy tartibga solishning nazariy-huquqiy masalalari tadqiq etilgan.
Xususan, sun’y intellekt texnologiyalarining bojxona ma’muriyatchiligiga joriy etilishi, avtomatlashtirilgan
deklaratsiyalash tizimlari, sun’y intellektga asoslangan risklarni boshqarish mexanizmlari hamda bojxona
nazoratining raqamli shakllarini huquqiy tartibga solishdagi dolzarb jihatlar tahlil qilingan. Shuningdek,
xalqaro tashkilotlar, jumladan, Jahon bojxona tashkiloti tomonidan ishlab chigilgan ragamli bojxona
standartlari hamda xorijiy davlatlarning ilg‘or tajribalari asosida bojxona munosabatlarida sun’iy intellekt
texnologiyalaridan foydalanishning huquqiy asoslari o‘rganilgan. Ozbekiston Respublikasi Bojxona kodeksi
15- va 188-moddalarining amaldagi tahriri ilmiy-huquqiy jihatdan tahlil qilinib, bojxona tartib-taomillarini
avtomatlashtirish, sun’iy intellekt tizimlari yordamida xavflarni tahlil qilish va masofaviy bojxona
nazoratini amalga oshirishga oid mavjud huquqiy bo‘shliqlar aniqlangan. Tadqiqot natijasida bojxona
munosabatlarini zamonaviy texnologik jarayonlarga moslashtirish, sun’ly intellekt texnologiyalaridan
foydalanishning huquqiy asoslarini mustahkamlash hamda O‘zbekiston Respublikasi Bojxona kodeksini
takomillashtirishga qaratilgan normativ-huquqiy takliflar ishlab chigilgan.

Kalit so‘zlar: sun’iy intellekt, bojxona huquqi, avtomatlashtirilgan deklaratsiyalash, raqamli bojxona,
transchegaraviy savdo, bojxona tartib-taomillari, ragamli transformatsiya, elektron tijorat, xalgaro
bojxona amaliyoti

INEPCIIEKTHUBbI COBEPIIEHCTBOBAHUA TAMOKEHHOI'O 3AKOHOZATEJ/IbCTBA
PECIIYBJIMKHM Y3BEKUCTAH B CBAI3U C BHEJIPEHUEM TEXHOJIOTUH
HNCKYCCTBEHHOI'O UHTEJ/IVJIEKTA

TypauanueB Myxammaz Aiu Ilys1aTKoOH yriim,

JIOKTOP Puiocodur Mo PUANIECKUM HayKaM,

CaMOCTOSITe/IbHBIN COMCKaTeb AKaZleMUH paBocyaus Pecny6auky Y36eKHUCTaH,
3aMeCcTUTeJb HayaJlbHUKa yIpaBJeHUs

IOpUJUYECKOT0 0O0pa30BaHUSA U CYy1eOHON 3KCIIePTU3bI

MuHUCTepCcTBa IOCTULUK Pecny6/IMKY Y36€eKUCTaH

AHHOomayusi. B cmamve uccsnedosaHbl meopemuKko-npasosvie  80NPOCLI  pe2yAUpPO8aHUs.
UCN0/1b308aHUSI MEXHO02Ull UCKYCCMBEHHO20 UHMe/liekma 8 npoyecce yu@dposuzayuu mamMoHCeHHbIX
omHoweHull. B wacmHocmu, npoaHaau3uposaHbl AKmyaJbHble ACheKmbl NPasosozo pez2yaupo8aHust
8HedpeHUsl MEeXHO/102ull UCKYCCMBEHH020 UHMEA/AeKma 6 maMOXdceHHoe adMUHUCMPUPOBAHUE,
asmMoMamu3upo8aHHbIX cucmem 0eKJAApuUpOBAHUSs, MEXAHU3MO8 ynpas/eHuss PUckamu HA OCHO8e
UCKYCCMBEHH020 UHmMesajdeKkma u yugdposvix dopm mamosxceHHo20 KoHmposs. Takijce Ha ocHose
Yugdposblx MAMONEHHbIX CMAHOAPMO8, paspabomaHHblX MeHCOYHAPOOHbIMU O0pP2aHU3AYUSIMU,
8 mom yucsne BcemupHoll mamodeHHOU opeaHusayuell, U nepedogoz2o onvima 3apybexcHbIX
2ocydapcme u3y4deHbl Npagossble OCHOBbI UCNO/1b308AHUS MEXHO/102Ull UCKYCCMBEHH020 UHMe/1eKkma
8 MmamoixceHHblX omHoweHusax. IIpoeedén HayuHo-npasoegoll aHaau3 delicmsyruell pedakyuu
cmameli 15 u 188 TamoxceHHo2o Kodekca Pecnybiauku Y3b6ekucmaH, 8bulsi8/eHbl cyujecmsyrujue
npasosvle npobesibl 8 HacmMu AsmMomMamu3ayuu MAaMO*CeHHbIX NPoyedyp, aHaAU3d PUCKO8 C NOMOUWbHO
cucmem UCKYCCMEEHH020 UHMe//1eKma U ocyujecmeaieHust OUCMAaHyUOHHO20 MAMOHCEHHO020 KOHMPOS.
Ilo peaysbmamanm uccsnedosaHusi pazpabomaHsl HOPMAMUBHO-NPABOBbLIE NPEAN0HCEHUS, HANPABAEHHbIE
Ha adanmayuro MamMoxceHHbIX OMHOWEHUU K CO8PEMEHHbIM MexXHO/102UYeCKUM NPoyeccam, ykpenjieHue
npasosvix 0CHO8 UCNO./1b308AHUSI MEXHO102Ull UCKYCCMBEHH020 UHMEANeKMa U CO8epuleHCMmB808aHue
TamosceHHoz20 kKodekca Pecnybauku Y36ekucmat.

Kalouesvle ca08a: uckyccmeeHHblll UHME//AEKM, MAMONCEHHOe Npaeo, as8moMamu3upos8aHHoe
deknapuposaHue, yu@dposas MAaMONCHS, MPAHCZPAHUYHASI MOP208/s, MAMONCEHHble hpoyedypbl,
yugposas mpaHcgopmayusi, 31eKMpOHHAST KOMMEPYUsl, MexcIyHapoOHAs MAMONEHHASA NPAKMUKA

PROSPECTS FOR IMPROVING THE CUSTOMS LEGISLATION OF THE REPUBLIC OF
UZBEKISTAN IN CONNECTION WITH THE INTRODUCTION OF ARTIFICIAL INTELLIGENCE
TECHNOLOGIES

Turdialiev Muhammad Ali Pulatjon ugli,
Deputy Head of the Department of Legal Education
and Forensic Examination,

Ministry of Justice of the Republic of Uzbekistan,
Doctor of Philosophy (PhD) in Law,

Independent Researcher at the Academy of Justice
of the Republic of Uzbekistan

Abstract. This article examines the theoretical and legal aspects of regulating the use of artificial
intelligence technologies in the digitalization of customs relations. In particular, it analyzes current
issues related to the introduction of artificial intelligence technologies into customs administration,
automated customs declaration systems, Al-based risk management mechanisms, and the legal
regulation of digital forms of customs control. Furthermore, the legal framework governing the
use of artificial intelligence technologies in customs relations is explored in light of digital customs
standards developed by international organizations, including the World Customs Organization, and
advanced practices of foreign countries. The current provisions of Articles 15 and 188 of the Customs
Code of the Republic of Uzbekistan are examined from a legal and scholarly perspective, identifying
existing legal gaps concerning the automation of customs procedures, Al-assisted risk analysis, and
the implementation of remote customs control. Based on the research findings, legislative proposals
are developed to adapt customs relations to modern technological developments, strengthen the legal
framework for the use of artificial intelligence technologies, and improve the Customs Code of the
Republic of Uzbekistan.

Keywords: artificial intelligence, customs law, automated customs declaration, digital customs,
cross-border trade, customs procedures, digital transformation, e-commerce, international customs
practices

Kirish

XXI asrda raqamli iqtisodiyotning jadal
rivojlanishi xalqaro savdo munosabatlarining
mazmuni va ularni huqugqiy tartibga solish
mexanizmlariga sezilarli ta’sir ko‘rsatmoqda.
Xususan, sun’iy intellekt (SI) texnologiyala-
rining davlat boshqgaruvi, xalqaro savdo va
bojxona ma'muriyatchiligiga keng ko‘lamda
joriy etilishi bojxona munosabatlarini tashkil
etishning zamonaviy modellarini shakllan-
tirdi. Bugungi kunda bojxona organlari faoli-
yatida tovarlarni avtomatlashtirilgan tarzda
deklaratsiyalash, xavflarni tahlil qilish va
prognozlash, masofaviy monitoringni amal-
ga oshirish hamda ma’lumotlarni real vaqt
rejimida qayta ishlash kabi jarayonlar sun’iy
intellekt texnologiyalaridan samarali foyda-
lanish orqali amalga oshirilmoqda. Mazkur
jarayonlar bojxona nazoratining samaradorli-
gini oshirish, inson omili ta’sirini kamaytirish
va transchegaraviy savdo operatsiyalarini
soddalashtirish imkonini bermoqda.

Jahon amaliyoti shuni ko‘rsatadiki, zamo-
naviy bojxona ma’muriyatchiligini raqam-
lashtirish davlatlarning iqtisodiy xavfsizligini
ta’'minlash hamda xalgaro savdo jarayonlari-
ni optimallashtirishning muhim omillaridan
biriga aylandi. Sun’iy intellekt texnologiyala-
rining bojxona tizimlariga integratsiyalashuvi
bojxona nazoratini amalga oshirishning yangi
shakllarini vujudga keltirib, tovarlar haraka-
tini monitoring qilish, noqonuniy faoliyatni
aniqglash va risklarni baholashning yanada ta-
komillashgan mexanizmlarini joriy etish im-
konini bermoqda. Ayniqsa, transchegaraviy
elektron tijoratning rivojlanishi sharoitida
bojxona tartib-taomillarini avtomatlashti-
rish va intellektual tizimlardan foydalanish
zarurati yanada ortib bormoqda (Kaplan &
Haenlein, 2019).

Xalgaro tajribada sun’iy intellekt texno-
logiyalaridan bojxona ma’'muriyatchiligida
foydalanishning huquqiy asoslarini shakl-
lantirishga alohida e’tibor garatilmoqda.
Bojxona tartib-taomillarini soddalashtirish
va uyg‘unlashtirishga oid xalgaro standartlar

YURISPRLDENSIYA

bojxona nazoratining zamonaviy texnologik
vositalardan foydalangan holda amalga oshi-
rilishini qo‘llab-quvvatlaydi. Xalqaro tashki-
lotlarning tavsiyalarida bojxona xizmatlarini
raqamli transformatsiya qilish, risklarni
boshqarishning intellektual tizimlarini joriy
etish hamda bojxona operatsiyalarini avto-
matlashtirishning huquqiy mexanizmlarini
ishlab chiqish masalalari ustuvor yo‘nalish
sifatida e’tirof etilgan.

Xorijiy davlatlar tajribasi ham bojxona
sohasida sun’iy intellekt texnologiyalaridan
foydalanishning ijobiy natijalarini namoyon
etmoqda. Rivojlangan davlatlarda bojxona
nazoratida katta hajmdagi ma’lumotlarni
gayta ishlash, xavflarni avtomatlashtirilgan
tarzda baholash va elektron deklaratsiyalash
tizimlaridan foydalanish bojxona ma’'mu-
riyatchiligining ajralmas qismiga aylanib
ulgurdi. Natijada bojxona nazoratining sama-
radorligi oshishi bilan bir gatorda, halol tad-
birkorlik subyektlari uchun qulay va shaffof
huquqiy muhit shakllantirilmogda (Hoekman
& Kostecki, 2009). Shu bilan birga, mazkur
munosabatlarni huqugqiy tartibga solish ma-
salalari sun’iy intellekt texnologiyalarining
o‘ziga xos xususiyatlarini hisobga oluvchi
maxsus huquqiy mexanizmlarni ishlab chi-
qishni taqozo etmoqda.

O‘zbekiston Respublikasida ham bojxona
sohasini ragamlashtirish davlat siyosatining
ustuvor yo‘nalishlaridan biri hisoblanadi.
So‘nggi yillarda bojxona ma’'muriyatchiligini
takomillashtirish, elektron xizmatlar ko‘lami-
ni kengaytirish hamda bojxona nazoratining
zamonaviy usullarini joriy etish borasida
salmoqli islohotlar amalga oshirildi. Biroq
amaldagi Bojxona kodeksining ayrim norma-
lari sun’iy intellekt texnologiyalaridan foyda-
lanish bilan bog‘liq huquqiy munosabatlarni
toliq tartibga solish imkonini bermaydi.
Xususan, Bojxona kodeksida avtomatlash-
tirilgan deklaratsiyalash, sun’iy intellektga
asoslangan risklarni boshqarish tizimlari,
bojxonada raqamli texnologiyalardan foy-
dalanish hamda sun’iy intellekt vositasida

amalga oshiriladigan bojxona nazoratining
huqugqiy tushunchalari mustahkamlanmagan.
Shuningdek, amaldagi qonunchilikda bojxona
nazoratining sun’iy intellekt texnologiyalari-
dan foydalangan holda amalga oshiriladigan
shakllari, jumladan, avtomatlashtirilgan
risklarni baholash va ragamli texnologiyalar
yordamida masofaviy monitoringni amalga
oshirishning huquqiy asoslari yetarli da-
rajada oz ifodasini topmagan (Republic of
Uzbekistan, 2016). Mazkur holat esa sun’iy
intellekt tizimlaridan foydalanishning huqu-
qiy chegaralari va kafolatlarini aniq belgilash
zaruratini yuzaga keltirmoqda.

Tadgiqotning magqsadi bojxona munosa-
batlarida sun’iy intellekt texnologiyalaridan
foydalanishni huquqiy tartibga solishning
nazariy-huquqiy asoslarini tahlil qilish, xorijiy
davlatlar tajribasi va xalgaro standartlarni
organish hamda O‘zbekiston Respublikasi
Bojxona kodeksini zamonaviy texnologik rivoj-
lanish tendensiyalariga mos ravishda takomil-
lashtirish bo‘yicha ilmiy asoslangan takliflarni
ishlab chigishdan iborat. Mazkur magsaddan
kelib chigib, bojxona munosabatlarida sun’iy
intellekt texnologiyalarining huquqiy mohiya-
tini tadqiq etish, Bojxona kodeksining 15- va
188-moddalarining amaldagi holatini tahlil
qilish, avtomatlashtirilgan deklaratsiyalash va
sun’iy intellektga asoslangan risklarni bosh-
qarish tizimlarini huquqiy tartibga solishning
0‘ziga xos jihatlarini aniglash hamda bojxona
nazoratining zamonaviy shakllarini milliy qo-
nunchilikka implementatsiya qilish istigbolla-
rini ilmiy jihatdan asoslash tadqiqotning asosiy
vazifalari sifatida belgilangan.

Bojxona munosabatlarini ragamlashtirish
va sun’iy intellekt texnologiyalaridan sama-
rali foydalanishning huquqiy asoslarini tako-
millashtirish nafaqat bojxona nazoratining
samaradorligini oshirishda, balki O‘zbekiston
Respublikasining global raqamli iqtisodi-
yotga integratsiyalashuvi hamda xalqgaro
savdo munosabatlarida raqobatbardoshligini
ta’'minlashda alohida ahamiyat kasb etadi.
Tadqiqot natijalari milliy bojxona qonunchi-

ligini zamonaviy xalqaro standartlar asosida
takomillashtirish hamda bojxona ma’'muri-
yatchiligida sun’iy intellekt texnologiyalari-
dan foydalanishning huquqiy mexanizmlarini
shakllantirishga qaratilgan ilmiy-huquqiy
takliflar ishlab chiqish uchun nazariy asos
bo'lib xizmat qiladi.

Asosiy qism

Bojxona munosabatlarida sun’iy intellekt
texnologiyalaridan foydalanishning nazariy-
huqugqiy asoslari

XXI asrda raqamli iqtisodiyotning jadal
rivojlanishi davlat boshqaruvining deyarli
barcha sohalarida zamonaviy texnologiya-
larni joriy etish zaruratini yuzaga Kkeltirdi.
Xususan, xalqaro savdo hajmining ortishi,
transchegaraviy elektron tijoratning rivojla-
nishi hamda bojxona operatsiyalarining mu-
rakkablashuvi bojxona ma’muriyatchiligini
avtomatlashtirishning yangi mexanizmlarini
ishlab chiqishni taqozo etmoqda. Shu nuqtayi
nazardan, sun’iy intellekt texnologiyalari
bojxona nazoratini amalga oshirish, risklarni
boshgarish, ma’lumotlarni tahlil qilish va
deklaratsiyalash jarayonlarini takomillash-
tirishning muhim vositasi sifatida namoyon
bo‘lmoqda.

Sun'’iy intellekt tushunchasi ilk bor texno-
logik kategoriya sifatida shakllangan bo‘lsa-
da, bugungi kunda u huquqgiy munosabatlar-
ning ham ajralmas qismiga aylanib ulgurdi.
Xalgaro miqyosda sun’iy intellekt inson
tomonidan belgilangan maqsadlarga erishish
uchun ma’lumotlarni tahlil qilish, o‘rganish,
prognozlash hamda muayyan qarorlar gabul
qilish imkoniyatiga ega bo‘lgan dasturiy-tex-
nologik tizim sifatida e’tirof etiladi (Russel &
Norvig, 2021). Zamonaviy yondashuvlarga
ko‘ra, sun’iy intellekt tizimlari nafagat ma’lu-
motlarni gayta ishlash vositasi, balki davlat
boshgaruvi jarayonlarini optimallashtiruvchi
va qarorlar gabul qilishning samaradorligini
oshiruvchi texnologik mexanizm sifatida ham
baholanmoqda.

Bojxona  ma’'muriyatchiligida  sun’iy
intellektdan foydalanishning asosiy maqsad-

lari bojxona nazoratining samaradorligini
oshirish, inson omili bilan bog‘liq xatolarni
kamaytirish hamda transchegaraviy savdo
jarayonlarini tezkor va shaffof amalga oshi-
rishdan iboratdir. Xususan, sun’iy intellekt
texnologiyalari katta hajmdagi ma’lumotlarni
qisqa vaqt ichida tahlil qilish, noqonuniy to-
var aylanmasini aniglash, bojxona xavflarini
prognozlash hamda bojxona nazoratini maso-
fadan turib amalga oshirish imkoniyatlarini
yaratmoqda. Jahon bojxona tashkiloti tomo-
nidan 2025-yilda e’lon qilingan hisobotda
sun’iy intellekt va mashinali o‘qitish texno-
logiyalari bojxona sohasini transformatsiya
qiluvchi eng muhim texnologiyalardan biri
sifatida e’tirof etilgan bo‘lib, mazkur texno-
logiyalar risklarni boshqarish, kontrabanda
holatlarini aniqlash, hujjatlarni avtomatlash-
tirilgan tahlil qilish hamda bojxona operatsi-
yalarini raqamlashtirishda samarali qo‘llana-
yotgani ta’kidlangan (Fenwick et al., 2017).
Bugungi kunda “raqamli bojxona” (Digital
Customs yoki Smart Customs) konsepsiyasi
xalgaro bojxona amaliyotining ustuvor yo‘na-
lishlaridan biri hisoblanadi. Mazkur konsep-
siya bojxona xizmatlarini to‘liq yoki qisman
raqamlashtirish, sun’iy intellekt, blokcheyn,
[oT hamda bulutli texnologiyalardan foyda-
lanish orqgali bojxona tartib-taomillarining
samaradorligini oshirishni nazarda tutadi.
Jahon bojxona tashkiloti tomonidan amalga
oshirilayotgan Smart Customs loyihasi doi-
rasida sun’iy intellekt texnologiyalarining
bojxona nazoratida qo‘llanishi bo‘yicha alo-
hida tavsiyalar ishlab chiqilgan bo‘lib, unda
bojxona organlarining texnologik tayyor-
garligi, ma’lumotlar xavfsizligi, SI tizimlarini
boshqgarish hamda huquqiy tartibga solish
masalalariga alohida e’tibor qaratilgan.
Xorijiy davlatlar tajribasi ham bojxona
munosabatlarini ragamlashtirishning sama-
radorligini namoyon etmoqda. Xususan, Xitoy
bojxona ma’muriyati sun’iy intellekt texno-
logiyalaridan foydalanish bo‘yicha yetakchi
davlatlardan biri bo‘lib, bojxona nazoratining
turli yo‘nalishlarida o‘nlab sun’iy intellekt

modellarini joriy etgan. Mazkur tizimlar
deklaratsiyalarni avtomatik tahlil qilish,
xavflarni baholash hamda kontrabandaga
qarshi kurashish jarayonlarida qo‘llanmoqda.
Shuningdek, Shveysariya bojxona ma’'mu-
riyati ham sun’iy intellekt texnologiyalarini
bojxona operatsiyalariga integratsiyalash
bo‘yicha Jahon bojxona tashkiloti bilan ham-
korlikda maxsus tadqiqot dasturlarini amalga
oshirmoqda.

Bundan tashgqari, xalqgaro savdo munosa-
batlarining raqamlashtirilishi sun’iy intellekt
texnologiyalarining  ahamiyatini  yanada
oshirmoqda. Jahon savdo tashkilotining hiso-
botlariga ko‘ra, sun’iy intellekt texnologiya-
larining rivojlanishi 2040-yilga borib xalgaro
savdo hajmining sezilarli darajada oshishiga
xizmat qilishi mumkin. Shu bilan birga, xalqa-
ro savdo jarayonlarining avtomatlashtirilishi
bojxona organlari oldiga yangi huquqiy va
tashkiliy vazifalarni qo‘ymoqda (United Nati-
ons Conference on Trade and Development,
2025). Xususan, avtomatlashtirilgan dekla-
ratsiyalash, sun’iy intellekt asosida xavflarni
baholash hamda bojxona nazoratining ma-
sofaviy shakllarini huquqiy jihatdan tartibga
solish zarurati yuzaga kelyapti.

O‘zbekiston Respublikasida ham bojxona
munosabatlarini raqgamlashtirish bo‘yicha
keng ko‘lamli islohotlar amalga oshirilayot-
gan bo‘lsa-da, amaldagi Bojxona kodeksida
sun’iy intellekt texnologiyalaridan foydala-
nishning huquqiy asoslari to‘laqonli tartibga
solinmagan. Xususan, “avtomatlashtirilgan
deklaratsiyalash”, “sun’iy intellektga asoslan-
gan risklarni boshqarish tizimi”, “bojxonada
ragamli texnologiyalar” kabi tushunchalar-
ning qonunchilik darajasida mustahkamlan-
magani, shuningdek, bojxona nazoratining
zamonaviy raqamli shakllariga huquqiy
maqom belgilanmagani mazkur sohadagi
mavjud huquqiy bo‘shliglarni yuzaga keltir-
mogqda. Shu sababli bojxona munosabatlarida
sun’iy intellekt texnologiyalaridan foydala-
nishning nazariy-huquqiy asoslarini tadqiq
etish, xalqaro standartlar hamda xorijiy dav-

latlar tajribasi asosida O‘zbekiston Respubli-
kasi Bojxona kodeksini takomillashtirish bo*-
yicha ilmiy asoslangan takliflar ishlab chiqish
bugungi kunning dolzarb masalalaridan biri
hisoblanadi.

O‘zbekiston Respublikasi Bojxona kodek-
sining 15-moddasini  takomillashtirishning
huquqiy masalalari

Bojxona munosabatlarini ragamlashti-
rish xalgaro savdo munosabatlarining jadal
rivojlanishi hamda transchegaraviy elektron
tijorat hajmining ortishi bilan chambarchas
bog‘liqdir. Zamonaviy bojxona ma’muriyat-
chiligi nafaqat bojxona nazoratini amalga
oshirish, balki katta hajmdagi ma’lumotlarni
gayta ishlash, xavflarni oldindan aniglash
hamda deklaratsiyalash jarayonlarini avto-
matlashtirishni ham o'z ichiga oladi (Moens
& Trone, 2010). Shu bois bojxona sohasida
go‘llanayotgan yangi texnologik vositalarning
huquqiy maqomini qonunchilik darajasida
belgilash alohida ahamiyat kasb etmoqda.

O‘zbekiston Respublikasi Bojxona kodek-
sining 15-moddasi bojxona munosabatlarida
go‘llanadigan asosiy tushunchalarni o‘zida
mujassam etgan bo‘lib, mazkur norma boj-
xona qonunchiligining konseptual asosini
tashkil etadi (Republic of Uzbekistan, 2016).
Moddada bojxona brokeri, deklarant, dekla-
ratsiya, bojxona operatsiyalari hamda boj-
xona nazoratiga oid qator tushunchalar oz
ifodasini topgan bo‘lsa-da, amaldagi tahrirda
sun’ly intellekt texnologiyalaridan foydala-
nish bilan bog'liq tushunchalar o‘rin olmagan.
Vaholanki, bugungi kunda bojxona ma'mu-
riyatchiligida  deklaratsiyalarni  avtomat-
lashtirilgan tartibda qayta ishlash, risklarni
sun’iy intellekt yordamida tahlil gilish hamda
bojxona nazoratini ragamli texnologiyalar
asosida amalga oshirish xalqaro amaliyotning
ajralmas qismiga aylangan.

Mazkur holat amaldagi normaning tex-
nologik taraqqgiyot sur’atlaridan ma’lum
darajada ortda qolayotganini ko‘rsatadi.
Chunki huquqiy tushunchalarning qonunchi-
lik darajasida mustahkamlanmagani sun’iy

intellekt  texnologiyalaridan  foydalanish
jarayonida huquqgni qo‘llash amaliyotida turli
talginlarning yuzaga kelishiga sabab bo‘lishi
mumkin. Shu jihatdan qaralganda, Bojxona
kodeksining 15-moddasini zamonaviy texno-
logik munosabatlarga mos ravishda takomil-
lashtirish zarurati mavjud.

Xalgaro bojxona amaliyotida “avtomat-
lashtirilgan deklaratsiyalash” instituti boj-
xona tartib-taomillarini soddalashtirishning
muhim vositalaridan biri sifatida e’tirof etila-
di. Jahon bojxona tashkilotining ragamli boj-
xona konsepsiyasiga ko‘ra, deklaratsiyalarni
sun’iy intellekt texnologiyalari yordamida
gayta ishlash bojxona operatsiyalarini tez-
lashtirish, inson omili bilan bog‘liq xatolarni
kamaytirish hamda bojxona nazoratining
samaradorligini oshirish imkonini beradi.
Shu bilan birga, avtomatlashtirilgan deklarat-
siyalash bojxona organlari va tashqi iqtisodiy
faoliyat ishtirokchilari o‘rtasidagi ma’lumot
almashinuvining shaffofligini ta’minlashga
ham xizmat qiladi (Allende, 2022).

Huquqiy nuqtayi nazardan avtomatlashti-
rilgan deklaratsiyalash deklarantning huquq
va majburiyatlarini bekor qilmaydi. Aksincha,
sun’iy intellekt tizimlari deklaratsiyalash jara-
yonining texnologik vositasi sifatida namoyon
bo‘lib, bojxona operatsiyalarining tezkorligini
ta’minlaydi. Shu sababli mazkur institutning
gonunchilik darajasida mustahkamlanishi
deklaratsiyalashning zamonaviy shakllarini
huqugqiy jihatdan e’tirof etish imkonini beradi.

Bugungi kunda sun’iy intellekt texnolo-
giyalarini eng samarali qo‘llash yo‘nalish-
laridan biri risklarni boshqarish tizimlari
hisoblanadi. Bojxona sohasida SI asosidagi
risklarni boshqarish tizimlari katta hajmdagi
ma’lumotlarni qisqa muddat ichida tahlil
qilish, kontrabanda va bojxona qonunchiligi
buzilishi ehtimolini prognozlash hamda xavf
darajasi yuqori operatsiyalarni aniglash
imkoniyatiga ega. Xususan, mazkur tizimlar
tovarlarning kelib chigish mamlakati, narxi,
tashish yo'nalishi hamda tashqi iqtisodiy
faoliyat ishtirokchilarining oldingi faoliyatini

kompleks tahlil qilish orqali bojxona nazo-
ratining samaradorligini oshirishga xizmat
qiladi.

Jahon bojxona tashkiloti tadgiqotlariga ko'
ra, sun’iy intellekt texnologiyalarini xavflarni
boshgqarish tizimlariga joriy etish bojxona re-
surslaridan samarali foydalanishni ta'minlaydi
Ba noqonuniy savdo operatsiyalarini aniqlash
samaradorligini sezilarli darajada oshira-
di. Shu sababli “Slga asoslangan risklarni
boshgarish tizimi” tushunchasining Bojxona
kodeksida mustahkamlanishi nafaqat huquqiy
aniqglikni ta’'minlaydi, balki bojxona ma'muri-
yatchiligini xalqaro standartlarga moslashti-
rishga ham xizmat qiladi (Singh, 2026).

Bundan tashgqari, amaldagi qonunchilikda
“bojxonada raqamli texnologiyalar” tushun-
chasining mavjud emasligi bojxona sohasida
go‘llanayotgan zamonaviy texnologik vosita-
larning yagona huquqiy maqomini belgilash
imkonini cheklaydi. Mazkur tushuncha
sun’iy intellekt tizimlari, ma’lumotlar baza-
lari, axborot tizimlari hamda boshqa ragamli
texnologiyalarni yagona huquqiy kategoriya
sifatida e’tirof etish imkonini beradi. Bu esa
bojxona operatsiyalarining kelgusida yanada
kengroq raqamlashtirilishi uchun mustah-
kam huqugqiy asos yaratadi.

Shunday qilib, O‘zbekiston Respublikasi
Bojxona kodeksining 15-moddasini takomil-
lashtirish zarurati bir necha omillar bilan
izohlanadi. Birinchidan, xalgaro bojxona
amaliyotida sun’iy intellekt texnologiyalari-
dan foydalanishning kengayib borayotgani
milliy qonunchilikni zamonaviy tendensiya-
larga moslashtirishni talab etmoqda. Ikkin-
chidan, avtomatlashtirilgan deklaratsiyalash
hamda SI asosidagi risklarni boshqarish
tizimlarining huquqiy maqomini qonunchilik
darajasida belgilash bojxona munosabatla-
rida huquqiy aniqlikni ta’'minlaydi (Allende,
2022). Uchinchidan, bojxonada raqamli
texnologiyalar tushunchasining joriy etilishi
bojxona ma’'muriyatchiligini ragamlashti-
rishning istigboldagi yo‘nalishlarini huquqiy
jihatdan qo‘llab-quvvatlash imkonini beradi.

YURISPRLDENSIYA

Yuqoridagilardan kelib chiqib, Bojxona
kodeksining 15-moddasiga “avtomatlash-
tirilgan deklaratsiyalash”, “SIga asoslangan
risklarni boshqarish tizimi” hamda “bojxona-
da ragamli texnologiyalar” tushunchalarini
kiritish taklif etiladi. Mazkur o‘zgartirishlar
bojxona munosabatlarini zamonaviy texno-
logik jarayonlarga moslashtirish, bojxona
nazoratining samaradorligini oshirish hamda
O‘zbekiston Respublikasining xalqaro ragam-
li bojxona standartlariga integratsiyalashuvi-
ga xizmat qiladi.

Bojxona nazoratida sun’iy intellekt texnolo-
giyalaridan foydalanishning huquqiy masalalari

Bojxona nazoratini amalga oshirishning
zamonaviy mexanizmlari xalqaro savdo mu-
nosabatlarining rivojlanishi, transchegaraviy
elektron tijorat hajmining ortishi hamda
bojxona operatsiyalarining murakkablashuvi
bilan bevosita bogliqdir. Mazkur jarayonlar
bojxona organlari oldiga nafagat nazorat-
ning samaradorligini oshirish, balki katta
hajmdagi ma’lumotlarni tezkor va ishonchli
qayta ishlash vazifasini ham qo‘ymoqda (CAF
Development Bank of Latin America, 2022).
Shu sababli sun'’iy intellekt va boshqa ragamli
texnologiyalarni bojxona nazoratiga joriy
etish bugungi kunda xalqaro amaliyotning
ustuvor yo'nalishlaridan biri sifatida e’tirof
etilmoqda.

O‘zbekiston Respublikasi Bojxona kodek-
sining 188-moddasida bojxona nazoratining
asosiy shakllari, jumladan, hujjatlar va ma’lu-
motlarni tekshirish, bojxona ko‘rigi, shaxsiy
korik, bojxona identifikatsiyasi hamda tovar-
lar chiqarilgandan keyingi bojxona nazorati
nazarda tutilgan (Republic of Uzbekistan,
2016). Mazkur normalar an’anaviy bojxona
nazoratini amalga oshirish uchun yetarli
huquqiy asoslarni belgilab bergan bo‘lsa-da,
amaldagi modda zamonaviy raqamli texnolo-
giyalar, xususan, sun’iy intellekt tizimlaridan
foydalanishga asoslangan bojxona nazorati-
ning yangi shakllarini gamrab olmagan.

Bugungi kunda xalgaro amaliyot shuni
ko‘rsatmoqdaki, bojxona nazorati faqatgi-

202B-YIL 3-SON

VOLUME B / ISSUE 5 / 2028 ISSN: 2181-1338




12.00.03 - FURAROLIK HUQUAL.

TADBIRKORLIK HUQUQI. DILA HUGual.
XALDARD XUSUSIY HUQUQ

na inson omiliga asoslangan tizim sifatida
emas, balki katta hajmdagi ma’lumotlarni
avtomatik ravishda tahlil qiluvchi intellektual
texnologik tizim sifatida ham shakllanmoqda.
Xalgaro savdo hajmining jadal o‘sishi bojxona
organlari tomonidan har kuni millionlab
ma’lumotlarni qayta ishlash zaruratini yu-
zaga keltirmoqda. Bunday sharoitda sun’iy
intellekt texnologiyalaridan foydalanish boj-
xona nazoratining samaradorligini oshirish
hamda bojxona resurslaridan oqilona foyda-
lanish imkonini beradi.

Sun’ly intellekt tizimlari yordamida
avtomatlashtirilgan risklarni baholash
bojxona ma’'muriyatchiligida eng istigbolli
yo‘nalishlardan biri hisoblanadi. Mazkur
texnologiyalar bojxona deklaratsiyalarini, to-
varlarning kelib chiqish mamlakatini, tashish
yo‘nalishlarini, narx ko‘rsatkichlarini hamda
tashqi iqtisodiy faoliyat ishtirokchilarining
avvalgi operatsiyalarini kompleks tahlil gilish
imkoniyatiga ega. Natijada xavf darajasi yu-
gori bo‘lgan operatsiyalar avtomatik ravishda
aniqlanib, bojxona organlari resurslari aynan
shunday operatsiyalarni chuqurlashtirilgan
tartibda nazorat qilishga yo‘naltiriladi (Fen-
wick etal., 2017).

Avtomatlashtirilgan risklarni baholash
tizimlarining huquqiy tabiati shundan ibo-
ratki, ular inson tomonidan qabul qilinadi-
gan yakuniy qarorni almashtirmaydi, balki
bojxona organlarining qaror gqabul qilish
jarayonini samarali tashkil etishga xizmat
qiladi. Shu sababli sun’iy intellekt tizimlarini
bojxona nazoratining mustaqil subyekti sifa-
tida emas, balki bojxona organlari tomonidan
foydalaniladigan zamonaviy texnologik vo-
sita sifatida baholash maqsadga muvofiqdir.
Mazkur yondashuv xalgaro amaliyotda ham
keng qo‘llanib, bojxona nazoratining shaffof-
ligi va huquqiy aniqligini ta’'minlashga xizmat
gqilmogda. Shu bilan birga, sun’iy intellekt
texnologiyalaridan foydalanish bojxona na-
zoratining yangi shakli - masofaviy bojxona
nazoratini rivojlantirish imkonini bermoqda.
Raqamli texnologiyalar yordamida amalga

oshiriladigan masofaviy bojxona nazorati
bojxona organlariga tovarlar va transport
vositalari to‘g'risidagi ma’lumotlarni real
vaqt rejimida monitoring qilish imkoniyatini
yaratadi. Xususan, zamonaviy sensorlar,
ma’lumotlar bazalari, avtomatlashtirilgan
monitoring tizimlari hamda sun’iy intellekt
asosidagi analitik vositalardan foydalanish
bojxona operatsiyalarining samaradorligini
sezilarli darajada oshiradi.

Masofaviy bojxona nazoratining joriy
etilishi bir qator huquqiy masalalarni ham
yuzaga keltiradi. Xususan, sun’iy intellekt ti-
zimlari tomonidan qayta ishlanadigan ma’lu-
motlarning ishonchliligi, axborot xavfsizligini
ta'minlash hamda bojxona organlarining
vakolatlari chegaralarini aniq belgilash alo-
hida ahamiyat kasb etadi. Shu bois mazkur
texnologiyalardan foydalanishning umumiy
huquqiy asoslarini qonunchilik darajasida
mustahkamlash zarur hisoblanadi (Giroud &
Bonilla-Feret, 2025).

Xalgaro amaliyotda bojxona nazoratini
raqamlashtirish masalalariga alohida e’ti-
bor qaratilmoqda. Jahon bojxona tashkiloti
tomonidan ishlab chiqilgan Smart Customs
konsepsiyasi doirasida sun’iy intellekt va
mashinali o‘qitish texnologiyalaridan foyda-
lanish bojxona ma’'muriyatchiligining ustuvor
yo‘nalishlaridan biri sifatida belgilangan.
Mazkur hujjatlarda bojxona nazoratida xavf-
larni avtomatlashtirilgan tartibda baholash,
ma’lumotlarni intellektual tahlil qilish hamda
bojxona operatsiyalarini ragamlashtirish
masalalari alohida yoritilgan. Shuningdek,
xalgaro amaliyotda sun’iy intellekt texnolo-
giyalaridan foydalanish bojxona nazoratini
soddalashtirish bilan bir qatorda, noqonuniy
savdo operatsiyalarini aniglash samaradorli-
gini ham oshirmoqda.

Xitoy, Janubiy Koreya, Singapur hamda
Yevropa davlatlarining bojxona ma’muriyat-
chiligida sun’iy intellekt texnologiyalaridan
foydalanish tajribasi mazkur texnologiya-
larning amaliy samaradorligini namoyon
etmoqda. Xususan, sun’iy intellekt yordamida

bojxona xavflarini prognozlash, tovarlarni av-
tomatlashtirilgan tarzda identifikatsiya qilish
hamda masofaviy monitoring tizimlarini joriy
etish bojxona tartib-taomillarini sezilarli
darajada optimallashtirish imkonini bermog-
da (Mani et al,, 2026). Mazkur tajriba milliy
gonunchilikni takomillashtirishda muhim
ilmiy-amaliy ahamiyat kasb etadi.

O‘zbekiston Respublikasi Bojxona kodek-
sining 188-moddasi tahlili shuni ko‘rsatadiki,
amaldagi normada bojxona nazoratining
raqamli shakllarini mustaqil ravishda huqu-
qiy tartibga soluvchi qoidalar mavjud emas.
Xususan, sun’iy intellekt tizimlari yordamida
avtomatlashtirilgan risklarni tahlil qilish ham-
da raqamli texnologiyalar asosida masofaviy
bojxona nazoratini amalga oshirishning huqu-
qiy asoslari belgilanmagan. Natijada mazkur
texnologiyalarni amaliyotga keng joriy etish
jarayonida huquqiy aniqlik bilan bog‘liq ayrim
masalalar yuzaga kelishi mumkin.

Shu munosabat bilan Bojxona kodeksi-
ning 188-moddasiga sun’iy intellekt tizimlari
yordamida avtomatlashtirilgan risklarni tah-
lil qilish va baholash, ragamli texnologiyalar
yordamida tovarlar hamda transport vosita-
larini masofadan nazorat qilish kabi bojxona
nazoratining yangi shakllarini kiritish ilmiy,
amaliy jihatdan asoslangan taklif sifatida ba-
holanishi mumkin. Bundan tashqari, bojxona
nazoratini amalga oshirish jarayonida sun’iy
intellekt tizimlari va boshqa ragamli tex-
nologiyalardan foydalanish imkoniyatining
gonunchilik darajasida mustahkamlanishi
hamda ulardan foydalanish tartibini vakolatli
davlat organi tomonidan belgilash bojxona
ma’'muriyatchiligini zamonaviy xalqaro stan-
dartlarga moslashtirishga xizmat qiladi.

Demak, Bojxona kodeksining 188-mod-
dasini takomillashtirish nafagat bojxona
nazoratining samaradorligini oshirish, balki
bojxona munosabatlarini ragamli transfor-
matsiya qilish hamda O‘zbekiston Respub-
likasining xalgaro raqamli bojxona tizimiga
integratsiyalashuvini  ta’'minlash  nuqtayi
nazaridan ham alohida ahamiyat kasb etadi.

YURISPRLDENSIYA

Bugungi kunda sun’iy intellekt texnologi-
yalarining jadal rivojlanishi davlat boshqaru-
vi va huqugiy munosabatlarning deyarli bar-
cha sohalariga sezilarli ta’sir ko‘rsatmoqda.
Xususan, bojxona ma'muriyatchiligida sun’iy
intellekt  texnologiyalaridan foydalanish
bojxona tartib-taomillarini soddalashtirish,
transchegaraviy savdo jarayonlarini jadal-
lashtirish, risklarni samarali boshqarish
hamda inson omili bilan bog‘liq xatolarni ka-
maytirish imkonini bermoqda. Jahon bojxona
tashkiloti, Yevropa Ittifoqi, AQSH, Singapur
va Janubiy Koreya kabi davlatlarning ilg‘or
tajribasi bojxona tizimida sun’iy intellekt va
raqamli texnologiyalarni qo‘llash xalqaro
savdo xavfsizligini ta’'minlash bilan bir ga-
torda bojxona nazoratining samaradorligini
ham sezilarli darajada oshirganini ko‘rsat-
moqda.

Olib borilgan tadqiqot natijalari shuni
ko‘rsatdiki, O‘zbekiston Respublikasi Bojxona
kodeksi zamonaviy raqamli texnologiyalarni
joriy etish uchun zarur bo‘lgan umumiy hu-
qugiy mexanizmlarni nazarda tutgan bo‘lsa-
da, unda sun’iy intellekt texnologiyalaridan
foydalanishning o‘ziga xos jihatlarini tartibga
soluvchi maxsus normalar mavjud emas.
Xususan, Bojxona kodeksining 15-moddasi-
da bojxona munosabatlarida qo‘llanadigan
zamonaviy texnologik tushunchalarning hu-
quqiy ta’rifi berilmaganligi, 188-moddada esa
bojxona nazoratining yangi raqamli shakllari
nazarda tutilmaganligi ushbu sohada muay-
yan huqugqiy bo‘shliglarni yuzaga keltirmoq-
da.

Tadgiqot davomida xalgaro hujjatlar,
xorijiy davlatlar tajribasi hamda bojxona
ma’'muriyatchiligini raqamlashtirishning
zamonaviy tendensiyalari qiyosiy-huquqiy
jihatdan tahlil qilinib, milliy qonunchilikni
takomillashtirishning ilmiy asoslari ishlab
chiqildi. Xususan, sun’iy intellekt texnologi-
yalaridan foydalanish bojxona nazoratining
samaradorligini oshirish, avtomatlashtirilgan
deklaratsiyalash tizimlarini joriy etish hamda

intellektual risklarni boshqarish mexanizmla-
rini huqugqiy jihatdan mustahkamlash zarura-
tini yuzaga keltirishi asoslab berildi.

Shundan kelib chiqib, O‘zbekiston Res-
publikasi Bojxona kodeksining 15-moddasini
takomillashtirish magqgsadida quyidagi qo'-
shimcha va o‘zgartirishlarni kiritish maqsad-
ga muvofiq:

1. Bojxona kodeksiga “avtomatlashtiril-
gan deklaratsiyalash” tushunchasini kiritish
va uni sun’iy intellekt tizimlari yordamida
insonning bevosita ishtirokisiz amalga oshi-
riladigan deklaratsiyalash jarayoni sifatida
huqugqiy jihatdan mustahkamlash;

2. “Slga asoslangan risklarni boshqarish
tizimi” tushunchasini joriy etish hamda boj-
xona qonunchiligini buzish xavfini aniqlash,
tahlil qilish va prognozlashda sun’iy intellekt
algoritmlaridan foydalanishning huquqiy
asoslarini belgilash;

3. “Bojxonada raqamli texnologiyalar”
tushunchasini qonunchilikka kiritish orqali
bojxona operatsiyalari va bojxona nazoratida
foydalaniladigan axborot tizimlari, ma’lumot-
lar bazalari, sun’iy intellekt tizimlari hamda
boshqa zamonaviy texnologik vositalarning
huquqiy maqomini belgilash.

Mazkur takliflarning amaliy ifodasi sifati-
da O‘zbekiston Respublikasi Bojxona kodek-
sining 15-moddasini quyidagi normalar bilan
to‘ldirish taklif etiladi:

1) “avtomatlashtirilgan deklaratsiyalash
- bevosita inson ishtirokisiz sun’iy intellekt
tizimlaridan foydalangan holda amalga oshi-
riladigan tovarlar va transport vositalarini
deklaratsiyalash jarayoni”;

2) “Slga asoslangan risklarni boshqarish
tizimi - bojxona qonunchiligini buzish xavfini
tahlil qilish, prognozlash va aniglash uchun
sun’ly intellekt texnologiyalaridan foyda-
lanadigan dasturiy vositalar va algoritmlar
majmuyi”;

3) “bojxonada ragamli texnologiyalar -
bojxona operatsiyalari va bojxona nazoratida
foydalaniladigan axborot tizimlari, dasturiy
ta’'minot, ma’lumotlar bazalari, sun’iy intel-

lekt tizimlari va boshqga texnologik yechim-
lar”.

Shuningdek, tadgiqot davomida Bojxona
kodeksining 188-moddasini takomillashti-
rish zarurati ham ilmiy jihatdan asoslandi.
Zamonaviy bojxona ma’muriyatchiligi inson
omiliga asoslangan nazoratdan ma’lumotlar-
ga asoslangan intellektual nazorat tizimlariga
o‘tishni talab etmoqda. Shu sababli bojxona
nazoratining yangi shakllarini qonunchilik
darajasida mustahkamlash dolzarb ahamiyat
kasb etadi.

Shundan kelib chiqib, Bojxona kodeksi-
ning 188-moddasiga quyidagi qo‘shimchalar-
ni kiritish magsadga muvofiq:

1) sun’iy intellekt tizimlaridan foydalan-
gan holda avtomatlashtirilgan risklarni tahlil
qilish va baholashni bojxona nazoratining
mustaqil shakli sifatida e’tirof etish;

2) ragamli texnologiyalar yordamida
tovarlar va transport vositalarini masofadan
monitoring qilish institutini joriy etish hamda
uning huquqiy asoslarini belgilash;

3) bojxona nazoratini amalga oshirishda
sun’iy intellekt tizimlari va boshqa ragamli
texnologiyalardan ma’lumotlarni yig‘ish, qay-
ta ishlash hamda tahlil qilish maqgsadlarida
foydalanish imkoniyatini qonunchilik daraja-
sida mustahkamlash;

4) sun’iy intellekt texnologiyalaridan
foydalanish tartibini vakolatli davlat organi
tomonidan belgilash orqali mazkur sohada
huquqiy aniqlikni ta’'minlash.

Mazkur takliflarning amaliy ifodasi sifa-
tida Bojxona kodeksining 188-moddasiga
quyidagi normalarni kiritish taklif etiladi:

1) “sun’iy intellekt tizimlaridan foydalan-
gan holda avtomatlashtirilgan xavflarni tahlil
qilish va baholash”;

2) “raqamli texnologiyalardan foydalan-
gan holda tovarlar va transport vositalarini
masofadan nazorat qilish”;

3) “bojxona nazoratini amalga oshirishda
bojxona chegarasi orqali olib o‘tilayotgan
tovarlar va transport vositalari to‘g'risidagi
ma’lumotlarni yig‘ish, tahlil qilish va qayta

ishlash jarayonlarini avtomatlashtirish uchun
sun’iy intellekt tizimlari va boshqa ragamli
texnologiyalardan foydalanish mumkin”;

4) “bojxona nazoratini amalga oshirishda
sun’iy intellekt tizimlaridan foydalanish tar-
tibi O‘zbekiston Respublikasi vakolatli davlat
organi tomonidan belgilanadi”.

Xulosa qilib aytganda, Bojxona kodeksiga
taklif etilayotgan o‘zgartirish va qo‘shimcha-
lar sun’iy intellekt texnologiyalarini bojxona
ma’'muriyatchiligiga bosqichma-bosqich va
xavfsiz integratsiya qilishning huquqiy asos-

larini yaratadi. Mazkur takliflarning amalga
oshirilishi bojxona nazoratining samaradorli-
gini oshirish, transchegaraviy savdo jarayon-
larini soddalashtirish, risklarni boshqarish
tizimini takomillashtirishga, O‘zbekiston Res-
publikasining xalqaro raqamli bojxona ma-
koniga integratsiyalashuviga xizmat qiladi.
Shu bilan birga, ushbu o‘zgartirishlar Jahon
bojxona tashkilotining bojxona ma’muriyat-
chiligini ragamlashtirish bo‘yicha zamonaviy
standartlari va xalgaro tendensiyalariga ham
to‘liq mos keladi.

